
— Ёху-у, ёху-у, глядзі, 
як гушкаецца карова!

— Карр! НЕЛЬГА гушкацца, Мама Му! 
Каровам НЕЛЬГА гушкацца!



— Хадзі сюды, Крумкач!
Паплюхаем па лужынах!

— Карр! НЕЛЬГА плюхацца, Мама Му!
Я намокну!



— Гоп-гоп. Глянь, Крумкач, я скачу!
— Карр! Каровам НЕЛЬГА скакаць, Мама Му!

У мяне адымуцца крылы!



Ай, му-у! Глядзі, Крумкач, — пластыр. 
Я пераскоквала праз агароджу 
ды падрапалася.
Карр, Мама Му! НЕЛЬГА скакаць 
праз агароджу. Хадзі, як усе каровы!



— Паглядзі, я на горцы, Крумкач! Ёху-у-у!
— Карр, табе НЕЛЬГА ў ваду, Мама Му!

Я ж намокну, я намокну, намо-о-окну!



— Глядзі, Крумкач, — боцікі!
Цяпер я не намокну!

— Карр! НЕЛЬГА абуваць чатыры боцікі, 
Мама Му! Трэба два!



— Я чытаю, Крумкач. М-у-у, як здорава!
— Карр! Табе НЕЛЬГА чытаць, Мама Му!

Каровам НЕЛЬГА чытаць!
Каровы не чытаюць!



— Хадзі сюды, Крумкач, я хачу пакатацца 
на санках. Пацягаеш мяне?

— Ушчыкніце мяне за пёркі! Крумкачам НЕЛЬГА 
цягаць кароў. Цягай сябе сама!



— Я малюю, Крумкач. Чырвоны, сіні, жоўты. 
Му-у-у, як класна!

— Карр! Каровам НЕЛЬГА маляваць, 
Мама Му!.. Ці... можа... МОЖНА? 
Толькі шэры і чорны! Во як!

